
 <<Հանրակրթության մասին>> Հայաստանի Հանրապետության օրենքի 26-րդ հոդվածի 5-րդ  մասին համապատասխան` Հայաստանի Հանրապետության կառավարությունը որոշում է`

1. Հաստատել հանրակրթական հիմնական ծրագրեր իրականացնող ուսումնական հաստատության հերթական ատեստավորման ենթակա ուսուցչի վերապատրաստման  կարգը` համաձայն հավելվածի:    

2. Սույն որոշումն ուժի մեջ է մտնում պաշտոնական հրապարակմանը հաջորդող  օրվանից: 
ՀՀ կրթության և գիտության նախարար Արմեն Աշոտյան      

 Հավելված  

ՀՀ կառավարության 2012 թվականի
---------------   N  - Ն որոշման
ԿԱՐԳ 

ՀԱՆՐԱԿՐԹԱԿԱՆ ՀԻՄՆԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅԱՆ ՀԵՐԹԱԿԱՆ ԱՏԵՍՏԱՎՈՐՄԱՆ ԵՆԹԱԿԱ ՈՒՍՈՒՑՉԻ ՎԵՐԱՊԱՏՐԱՍՏՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ
1.  Սույն կարգով կարգավորվում են Հայաստանի Հանրապետությունում հանրակրթական հիմնական ծրագրեր իրականացնող ուսումնական հաստատության (այսուհետ` Ուսումնական հաստատություն), անկախ կազմակերպա​իրա​վա​կան ձևից և ենթակայությունից, հերթական ատեստավորման ենթակա ուսուցչի վերապատրաստման հետ կապված իրավահարաբերությունները:

2. Ուսուցչի վերապատրաստման գործընթացի անմիջական պատաս​խանատուն ՀՀ կրթության և գիտության նախարարի հրամանով հաստատված` <<Ատեստավորման ենթակա ուսուցչին վերապատրաստող երաշխավորված կազմակերպությունների ցանկի ձևավորման կարգով>> սահմանված չափանիշներին համապատասխան վերապատրաստում իրականացնող, երաշխավորված կազմակերպությունների ցանկում ընդգրկված կազմակերպությունն է (այսուհետ՝ Վերապատրաստող կազմակերպություն):
3. Ուսուցչի վերապատրաստումը Վերապատրաստող կազմակերպու​թյուններում ուսուցչի կողմից կրթության պետական կառավարման լիազորված մարմնի (այսուհետ` Նախարարություն) սահմանած` ուսուցչի վերապատրաստման չափորոշիչներին և ծրագրերին համապատասխան մասնագիտական գիտելիքների, կարողությունների և հմտությունների կատարելագործման  գործընթաց է:

4. Ուսումնական հաստատության ուսուցչի վերապատրաստման գործընթացի նախապատրաստման պատասխանատուն հաստատության տնօրենն է (այսուհետ` Տնօրեն):

5. Վերապատրաստման ընթացքում ուսուցիչն ազատվում է իր պաշտոնային պարտականությունների կատարումից՝ զբաղեցրած պաշտոնի, մանկավարժական աշխատանքի  ստաժի և վարձա​տրու​թյան պահպանմամբ:
II. ՎԵՐԱՊԱՏՐԱՍՏՄԱՆ ԻՐԱԿԱՆԱՑՈՒՄԸ
6. Ուսումնական հաստատության հերթական ատեստավորման ենթակա ուսուց​չի վերապատրաստումը պարտադիր է և անցկացվում է Տնoրենի կողմից հաստատված՝ ուսուցչի հերթական ատեստավորման ժամանա​կա​ցույցով նախատեսված ժամկետին համապատասխան:  
7. Հերթական ատեստավորման ենթակա ուսուցիչների վերապատրաստման դասընթացների ժամկետները սահմանում է Նախարարությունը:

8. Տնօրենը տարածքային կառավարման լիազոր մարմնի ղեկավարին` մարզպետին, Երևան քաղաքում` Երևանի քաղա​քապետին է ներկայացնում  տվյալ  տարվա ատեստավորման ենթակա ուսուցիչների ցուցակը:  Տարածքային կառավարման լիազոր մարմնի (Երևանի քաղաքապետարանի) համապատասխան ստորաբաժանումը կազմում է իր ենթակայության հանրակրթական ուսումնական հաստատությունների վերապատրաստման ենթակա ուսուցիչների ճշտված ցուցակը (ապահովելով ատեստավորման ենթակա ուսուցչին ներկայացվող չափանիշների համապատասխանությունը <<Հանրակրթության մասին>> ՀՀ օրենքի 26-րդ հոդվածի պահանջներին): Նա​խարարության համապատասխան ստորաբաժանումը սույն կետում նշված կարգով կազմում է իր ենթակայության հանրա​կրթական ուսումնական հաստատությունների ատեստավորման ենթակա ուսուցիչների ցուցակները:
9.  Տվյալ ուսումնական տարում  Վերապատրաստող կազմակերպությունների ցանկը` ըստ ուսումնական առարկաների, հաստատվում է ՀՀ կրթության և գիտության նախարարի հրամանով և հրապարակվում  զանգվածային լրատվության միջոցներով, www.edu.am կայքում:

10. Վերապատրաստման դասընթացները սկսվում են Վերապատրաստող կազմակերպությունների ցանկի հրապարակումից առնվազն մեկ ամիս հետո:
11. Ուսումնական հաստատությունը հրապարակված ցանկից ընտրում է Վերապատրաստող կազմակերպություն` պայմանագիր կնքելու համար: Պայմանագիրը կնքվում է Վերապատրաստող կազմակերպության կողմից ատեստավորման ենթակա ուսուցչի փաստաթղթերի համապատասխանությունը <<Հանրակրթության մասին>> ՀՀ օրենքի 26-րդ հոդվածի պահանջներին համապատասխանությունը ստուգելուց հետո:
12. Ուսուցիչների վերապատրաստման մոդուլները մշակվում են Վերապատ​րաստող կազմակերպության կողմից` Նախարարության սահմանած չափո​րոշիչների և ծրագրերի հիման վրա և վերապատրաստումը սկսելուց ոչ ուշ, քան 15 օր առաջ հաստատվում Վերապատրաստող կազմակերպության ղեկավարի կողմից: 
13. Տնօրենը, վերապատրասատումը սկսելուց առնվազն 10 օր առաջ, ուսուցչին տեղեկացնում է Վերա​պատրաստող կազմակերպության, վերապատրաստման ժամկետի և վայրի մասին:                                                                                                                                                                                                                                                                                                                                                                                                                                                                                                                                                                                                                                                                                                                                                                                         
14. Վերապատրաստման դասընթացի առնվազն երկու երրորդին մասնակցած ուսուցչին դասընթացի ավարտից հետո՝ երեք աշխատանքային օրվա ընթացքում, տրվում է վկայական՝ 5 տարի ժամկետով, որի ձևը հաստատում է Հայաստանի Հանրապետության կրթության և գիտության նախարարը:

15. Վերապատրաստման արդյունքում ստացած վկայականի պատճենը կցվում է ուսուցչի անձնական գործին: 
16. Վերապատրաստող կազմակերպությունը յուրաքանչյուր վերապատրաստման ավարտից հետո` 7 աշխատանքային օրվա ընթացքում, Նախարարություն է ներկայացնում հաշվետվություն` վերապատրաստման դասընթացի վերաբերյալ: 
Անցումային դրույթ
17. Ատեստավորման ենթակա ուսուցիչներին 2011 թվականի նոյեմբերին տրված վերապատրաստման վկայականները վավեր են մինչև 2016 թվականի նոյեմբերի 30-ը` ինչպես նույն դպրոցում, այնպես էլ աշխատանքի վայրը փոխելու դեպքում` այլ դպրոցում: 

----------------------------------------
                                        Տեղեկանք-հիմնավորում
 Անհրաժեշտությունը- Ապահովել <<Հանրակրթության մասին>> ՀՀ օրենքի 26-րդ հոդվածի 5-րդ կետի պահանջի կատարումը: 

Ընթացիկ իրավիճակը և խնդիրները- Հանրակրթական հիմնական ծրագրեր իրականացնող ուսումնական հաստատության հերթական ատեստավորման ենթակա ուսուցչի վերապատրաստման գործընթացը որևէ իրավական ակտով մինչև այժմ չէր կարգավորովում, ուստի անհրաժեշտություն կա կանոնակարգման:
Տվյալ բնագավառում իրականացվող քաղաքականությունը-  Հերթական ատեստավորումից առաջ, ըստ <<Հանրակրթական ուսումնական հաստատության ուսուցչի ատեստավորման տարածքային, ինչպես նաև որակավորման տարակարգի շնորհման հանրապետական հանձնաժողովների ձևավորման եվ գործունեության>> կարգի, ուսուցիչը պետք է վերապատրաստվի, ուստի վերապատրաստման գործընթացի իրավահարաբերությունների կանոնակարգումն անհրաժեշտություն է:
Կարգավորման նպատակը և բնույթը- Ատեստավորման ենթական ուսուցիչների վերապատրաստման գործընթացի կանոնակարգում:

      Ակնկալվող արդյունքները –Վերապատրաստման չափորոշիչներին և ծրագրերին համապատասխան` ուսուցիչների մասնագիտական գիտելիքների, կարողությունների և հմտությունների կատարելագործում:
Արմեն Աշոտյան
Տեղեկանք
Նախագծի ընդունման դեպքում  այլ իրավական  ակտերում  փոփոխություն​ներ և լրացումներ կատարելու  անհրաժեշտություն  չկա:   

Տեղեկանք
      ՀՀ  կառավարության  կողմից որոշման նախագծի ընդունումը պետական բյուջեի եկամուտներում և ծախսերում փոփոխություններ չի առաջացնի:

Ամփոփ աղյուսակ
	Հ/հ
	Առաջարկող մարմինը
	Առաջարկության բովանդակությունը

	Վերջնական կարծիք 

	1.
	Երևանի քաղաքապետարան
	Առաջարկություններ և դիտողություններ չունի

	

	2.

3.

4.
5.

	ՀՀ ֆինանսների նախարարություն

ՀՀ արդարադատության նախարարություն

ՀՀ տարածքային կառավարման նախարարություն

ՀՀ կառավարության 

աշխատակազմի սոցիալական և իրավաբանական վարչություններ

	Նախագծով նախատեսված չեն փոխ-հատուցման հետ կապված դրույթներ, որոնք կհանգեցնեն պետական բյուջեի ծախսերի և եկամուտների ավելացմանը: 

1)Նախագծով հաստատվող կարգի 1-ին կետում «սահմանվում են» բառերն անհրաժեշտ է փոխարինել «կարգա-վորվում են» բառերով՝ նկատի ունենալով «Իրավական ակտերի մասին» ՀՀ օրենքի պահանջները:

2)Կարգի 3-րդ կետն առաջարկում  ենք հանել, քանի որ դրա անհրաժեշ-տությունը չկա՝ նկատի ունենալով կարգի 1-ին կետի դրույթները: 

3)Միաժամանակ հայտնում ենք, որ նկատի ունենալով «Իրավական ակտերի մասին» ՀՀ օրենքի 28-րդ և 31-րդ հոդվածների պահանջները՝ նախագիծն անհրաժեշտ է համաձայնեցնել ՀՀ տարածքային կառավարման նախարարության հետ:

Նպատակահարմար չեն համարում նախագծի 17-րդ կետով նախատեսված վերապատրաստման ավարտից հետո թեստավորման գործընթացի իրակա-նացումը, քանի որ նմանատիպ գործառույթը հանդիսանում է անձի մասնագիտական կարողությունների և աշխատանքային ունակությունների ստուգման միջոց, որն ենթակա է իրականացման ատեստավորման ընթացքում: Գործընթացի աննպա-տակահարմարությունը պայմանա-վորված է նաև նրանով, որ նախագծում նշված չէ, թե տվյալ թեստերի արդյունքները ինչպիսի իրավական հետևանքներ են ենթադրում:

Պատճառաբանված չէ 8-րդ կետի սահմանափակումը ուսուցչի պարտադիր վերապատրաստումը նախատեսվող ատեստավորման ժամկետի սկզբից  ոչ ուշ, քան երկու ամիս առաջ ավարտելու մասին: Ատեստավորվողների փաստաթղթերի կազմման համար այդքան ժամկետ չի պահանջվի:

<<Հանրակրթության մասին>> ՀՀ օրենքի պահանջներից չեն բխում և բավարար հիմնավորում չունեն կարգի 7-րդ, 9-րդ, 10-րդ կետերը: Հասկանալի չէ, թե ինչի համար է անհրաժեշտ վերապատրաստվող ուսուցիչների միասնական ցուցակներ կազմելու` համակարգի կառավարման օղակների համար ավելորդ ծանրաբեռն-վածություն ստեղծող աշխատատար թղթավարությունը:

<<Հանրակրթության մասին>> ՀՀ օրենքի պահանջներից չեն բխում և բավարար հիմնավորում չունեն կարգի 15-րդ կետի այն դրույթները, ըստ որոնց  Նախարարության սահմանած կարգով ամփոփիչ թեստավորման արդյունքում համապատասխան շեմը հաղթահարած ուսուցչին դասընթացի ավարտից հետո՝ երեք աշխատանքային օրվա ընթացքում տրվում է սահմանված նմուշի վկայական՝ 5 տարի ժամկետով, որի ձևը հաստատում է ՀՀ կրթության և գիտության նախարարը:  

Կարգի 9-րդ և 12-րդ կետերում <<օրենքի>> բառից առաջ պետք է նշել օրենքի անվանումը:
	Դիտողություններն ընդունված են. տեղեկանքի և տեղեկանք-հիմ-նավորման` ակնկալվող արդյունք-ները կետի նշված դրույթները խմբագրվել են:

Դիտողություններն ընդունված են. Կարգի նշված կետերը խմբագրվել են, Կարգն ուղարկվել է նաև ՀՀ տարածքային կառավարման նախարարություն:

Ընդունվել է:

Ընդունվել է: 8-րդ կետը հանվել է:

Չի ընդունվել, քանի որ 7-րդ  և  9-րդ կետերով ապահովվում է ատեստավորման գործընթացի կազմակերպումը: 10-րդ կետը բխում է ՀՀ կրթության և գիտության նախարարի` 18.05.2012թ. N 496-Ն հրամանով հաստատված` <<Ատեստավոր-ման ենթակա ուսուցչի վերա-պատրաստող երաշխավորված կազմակերպությունների ցանկի ձևավորման կարգի>> 12-րդ կետի պահանջից:

Ընդունվել է մասամբ: Թեստա-վորման հատվածը հանվել է, իսկ վկայականի տրման մասը մնացել է նույնը, քանի որ այն ՀՀ կրթութ-յան և գիտության նախարարի` 14.12.2011թ. N 1310-Ա/Ք հրամա-նով հաստատված` <<Հանրա-կրթական ուսումնական հաս-տատության ուսուցչի ատեստա-վորմանը ներկայացվող փաստա-թղթերի ցանկի>> 1-ին կետի 7-րդ ենթակետի պահանջն է:
Ընդունվել է: Կատարվել են համապատասխան փոփոխություններ:















